
Հիմք ընդունելով «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքի 7-րդ հոդվածի 3-րդ մասը և «Իրավական ակտերի մասին» Հայաստանի Հանրապետության օրենքի 72-րդ հոդվածը`  Հայաստանի Հանրապետության կառավարությունը որոշում է.

1. Հաստատել  արհեստագործական և միջին մասնագիտական կրթության  պետական կրթական չափորոշիչների ձևավորման և հաստատման կարգը` համաձայն հավելվածի:

2. Ուժը կորցրած ճանաչել Հայաստանի Հանրապետության կառավարության 2003 թվականի օգոստոսի 14-ի «Մասնագիտական կրթության մասնագիտությունների պետական կրթական չափորոշիչների ձևավորման և հաստատման կարգը հաստատելու մասին» N 1079-Ն որոշումը: 

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:  

ՀՀ կրթության և գիտության նախարար Արմեն Աշոտյան
Հավելված 

ՀՀ կառավարության  
 ------------------     որոշման
ԿԱՐԳ
ԱՐՀԵՍՏԱԳՈՐԾԱԿԱՆ ԵՎ ՄԻՋԻՆ ՄԱՍՆԱԳԻՏԱԿԱՆ ԿՐԹՈՒԹՅԱՆ 
ՊԵՏԱԿԱՆ ԿՐԹԱԿԱՆ ՉԱՓՈՐՈՇԻՉՆԵՐԻ ՁԵՎԱՎՈՐՄԱՆ ԵՎ ՀԱՍՏԱՏՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ
1. Սույնով սահմանվում է արհեստագործական և միջին մասնագիտական կրթության (այսուհետ` մասնագիտական կրթություն) պետական կրթական չափորոշիչների (այսուհետ` չափորոշիչ) ձևավորման և հաստատման կարգը:

2. Մասնագիտական կրթության չափորոշիչները ձևավորվում (վերանայվում) և հաստատվում են ՀՀ կառավարության կողմից հաստատված ցանկերում ներառված մասնագիտությունների յուրաքանչյուր որակավորման համար:

3. Մասնագիտական կրթության մասնագիտությունների կամ որակավորումների ցանկում չներառված, սակայն աշխատաշուկայի կարիքներին համապատասխան նոր մասնագիտությունների և/կամ որակավորումների համար չափորոշիչները ձևավորվում և հաստատվում են սույն կարգի համաձայն: Չափորոշչի հաստատումից հետո այդ մասնագիտությունները կամ որակավորումները ներառվում են ցանկում: 

4. Մասնագիտական կրթության չափորոշիչները ձևավորվում են Հայաստանի Հանրապետության կրթության որակավորումների ազգային շրջանակի համապատասխան մակարդակի բնութագրիչների պահանջներին և Հայաստանի Հանրապետության կրթության և գիտության նախարարության /այսուհետ` Նախարարություն/ կողմից սահմանաված մասնագիտական կրթության չափորոշիչների բաղադրիչներին համապատասխան:

5. Մասնագիտական կրթության չափորոշիչների նախագծեր կարող են մշակվել մասնագիտական կրթության ոլորտի սոցիալական գործընկերների և բոլոր շահագրգիռ պետական կառավարման մարմինների և կազմակերպությունների կողմից: 

II. ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍՆԱԳԻՏՈՒԹՅՈՒՆՆԵՐԻ ԵՎ ՈՐԱԿԱՎՈՐՈՒՄՆԵՐԻ ՉԱՓՈՐՈՇՉՆԵՐԻ ՆԱԽԱԳԾԻ ՄՇԱԿՈՒՄԸ
6. Մասնագիտական կրթության չափորոշիչների նախագծերի մշակման աշխատանքները կազմակերպում է Նախարարության «Կրթության ազգային ինստիտուտ» փակ բաժնետիրական ընկերության Մասնագիտական կրթության և ուսուցման զարգացման ազգային կենտրոնը (այսուհետ` ՄԿՈՒԶԱԿ):

7. Յուրաքանչյուր տարի պետական բյուջեի ֆինանսավորմամբ մշակման և/կամ վերանայման ենթակա չափորոշիչների ցանկը` մինչև տվյալ տարվա մարտի 1-ը, ձևավորում է Նախարարությունը:  Այդ նպատակով ներգրավվում են սոցիալական գործընկերները, շահագրգիռ պետական կառավարման մարմինները և կազմակերպությունները: Ցանկը հաստատելուց առաջ այն քննարկվում և հավանության է արժանանում Մասնագիտական կրթության և ուսուցման զարգացման ազգային խորհրդում (այսուհետ` ՄԿՈՒԶԱԽ): Վերջնական ցանկը հաստատվում է Հայաստանի Հանրապետության կրթության և գիտության նախարարի (այսուհետ` Նախարար) հրամանով:

8. Սոցիալական գործընկերների, ինչպես նաև այլ շահագրգիռ կառույցների նախաձեռնությամբ չափորոշիչների նախագծերի մշակման, դրանց վերանայման դեպքում դրանք Նախարարության յուրաքանչյուր տարվա պետական բյուջեի ֆինանսավորմամբ մշակման և/կամ վերանայման ենթակա չափորոշիչների ցանկում չեն ներառվում: 

9. Ըստ մասնագիտությունների և որակավորումների` մասնագիտական կրթության չափորոշիչների նախագծերը մշակում են  աշխատանքային խմբերը, որոնք ձևավորվում են յուրաքանչյուր մասնագիտության որակավորման գծով 5-7 փորձագետներից:

10. Չափորոշչի նախագիծ մշակող աշխատանքային խումբը ձևավորում է համապատասխան ոլորտի պետական կառավարման մարմնի և սոցիալական գործընկերների ներգրավմամբ: Աշխատանքային խմբի կազմում կարող են ընդգրկվել նաև գիտական կազմակերպությունների, մասնագիտական ուսումնական հաստատությունների, շահագրգիռ մարմինների և կազմակերպությունների ներկայացուցիչներ:
11. Չափորոշիչների նախագծերը մշակելու ընթացքում աշխատանքային խմբերը պարտադիր հաշվի են առնում համապատասխան ոլորտների գործատուների առաջարկությունները, աշխատաշուկայի պահանջները, սպասվող զարգացումները, տվյալ ոլորտի առաջավոր փորձը:

12. Աշխատանքային խմբերը չափորոշիչների մշակված նախագծերը ներկայացնում են ՄԿՈՒԶԱԿ:

13. Մինչև հաստատման ներկայացնելը չափորոշիչների մշակված նախագծերը ՄԿՈՒԶԱԿ-ում և Նախարարի կողմից հաստատված համապատասխան ոլորտային հանձնաժողովներում ենթարկվում են փորձաքննության: 

14. Ոլորտային հանձնաժողովների անվանական կազմը ձևավորվում է համապատասխան ոլորտի պետական կառավարման մարմնի և սոցիալական գործընկերների կողմից Հայաստանի Հանրապետության կրթության և գիտության նախարարություն (այսուհետ` նախարարություն) ներկայացված թեկնածուների կազմից: Ոլորտային հանձնաժողովների կազմում կարող են ընդգրկվել նաև գիտական կազմակերպությունների, մասնագիտական ուսումնական հաստատությունների, շահագրգիռ մարմինների և կազմակերպությունների ներկայացուցիչներ:
15. Ոլորտային հանձնաժողովի անդամների թիվը  սահմանվում է նվազագույնը` 11, առավելագույնը` 19 մարդ:

16. Ոլորտային հանձնաժողովները չափորոշիչների նախագծերը փորձաքննության անցկացնելուց հետո, ՄԿՈՒԶԱԿ են ներկայացնում` Նախարարի կողմից հաստատված ձևաչափերին համապատասխան, պետական կրթական չափորոշիչների նախագծերի և պետական կրթական չափորոշիչների նախագծերի տեխնիկական փորձաքննությունների վերաբերյալ փորձագիտական եզրակացությունները: 

17. Արհեստագործական և միջին մասնագիտական կրթության պետական կրթական չափորոշչի նախագիծ մշակող աշխատանքային խմբի և ոլորտային հանձնաժողովի ձևավորման  կարգը և դրանց աշխատակարգերը հաստատում է Նախարարը:

18. Խորհրդակցելով փորձաքննություն իրականացրած ոլորտային հանձնաժողովի հետ`  փորձաքննություն չանցած չափորոշիչների նախագծերը ՄԿՈՒԶԱԿ-ը վերադարձնում է աշխատանքային խմբերի վերանայմանը կամ նոր նախագիծ մշակելու համար ձևավորում նոր աշխատանքային խումբ:  

III. ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍՆԱԳԻՏՈՒԹՅՈՒՆՆԵՐԻ ԵՎ ՈՐԱԿԱՎՈՐՈՒՄՆԵՐԻ ՉԱՓՈՐՈՇԻՉՆԵՐԻ ՀԱՍՏԱՏՈՒՄԸ
19. Մասնագիտական կրթության մասնագիտությունների և որակավորումների դրական փորձաքննություն անցած չափորոշիչների նախագծերը 10-օրյա ժամկետում ներկայացվում են Նախարարություն և հաստատվում Նախարարի հրամանով:
------------------------------------
ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	               Իրավական ակտի հիմնավորումը


	1.
	Անհրաժեշտությունը

	
	Արհեստագործական և միջին մասնագիտական կրթության  պետական կրթական չափորոշիչների ձևավորման և հաստատման կարգի ընդունումը պայմանավորված է  «Հայաստանի Հանրապետությունում նախնական մասնագիտական (արհեստագործական) և միջին մասնագիտական կրթության և ուսուցման մասնագիտությունների և որակավորումների՝ կարողությունների ձևավորմանը միտված պետական կրթական չափորոշիչների մշակման և ներդրման» հայեցակարգի հիմնադրույթներով, որին հավանություն է տրվել ՀՀ կառավարության 2010թ. մարտի 4-ի նիստի N8 արձանագրային որոշմամբ: 

	2.
	Ընթացիկ իրավիճակը և խնդիրները

	
	Մասնագիտական կրթության որակն ապահովելու և աշխատաշուկայի կարիքները բավարարելու նպատակով ուսումնառության ողջ գործընթացը պետք է նպատակաուղղված լինի պատրաստվող մասնագետի մասնագիտական բնութագրի նկատմամբ նախապես սահմանված պահանջների բավարարմանը` որոշակի կրթական խնդիրներ լուծելու և կրթական նպատակների հասնելու միջոցով: Այդպիսի պահանջներ սահմանում են կրթական չափորոշիչները, որոնք թեև կարող են տարբեր բնույթ կամ կառուցվածք ունենալ, սակայն դրանց հիմնական նպատակն է սահմանել միասնական, կատարման համար պարտադիր պահանջներ` կրթության արդյունքի նկատմամբ, ուղենիշ ծառայել ողջ ուսումնական գործընթացի կազմակերպման և իրականացման համար:
Ներկայումս գործող ՀՀ կառավարության 2003թ. օգոստոսի 14-ի N 1079-ն որոշմամբ հաստատված կարգում որոշակիացված չեն արհեստագործական և միջին մասնագիտական կրթության մասնագիտությունների պետական կրթական չափորոշիչների ձևավորման և հաստատման գործընթացների մանրամասները:

2008թ. տեղծվել է սոցիալական գործընկերության սկզբունքներին համաձայն գործող մասնագիտական կրթության և ուսուցման զարգացման ազգային խորհուրդը (ՄԿՈՒԶԱԽ), որի խնդիրներից է մասնագիտական կրթությամբ մասնագետներին ու դրանց պատրաստմանը ներկայացվող պահանջների, հետևաբար նաև չափորոշիչների վերաբերյալ հարցերի քննարկումը:

Ստեղծվել է նաև չափորոշիչների մշակման  գործընթացի կազմակերպման համար պատասխանատու կառույց՝ Մասնագիտական կրթության և ուսուցման զարգացման ազգային կենտրոնը (ՄԿՈՒԶԱԿ): 
ՄԿՈՒԶԱԽ-ի և ՄԿՈՒԶԱԿ-ի առավել արդյունավետ համագործակցության համար անհրաժեշտ է հստակեցնել  արհեստագործական և միջին մասնագիտական կրթության մասնագիտությունների պետական կրթական չափորոշիչների ձևավորման և հաստատման գործընթացներում յուրաքանչյուրի պատասխանատվության ոլորտը:

	3.
	Տվյալ բնագավառում իրականացվող քաղաքականությունը

	
	 ՀՀ կառավարության 2010թ. մարտի 4-ի նիստի N8 արձանագրային որոշմամբ հավանության արժանացած «Հայաստանի Հանրապետությունում նախնական մասնագիտական (արհեստագործական) և միջին մասնագիտական կրթության և ուսուցման մասնագիտությունների և որակավորումների՝ կարողությունների ձևավորմանը միտված պետական կրթական չափորոշիչների մշակման և ներդրման» հայեցակարգի նպատակն է նախանշել նախնական մասնագիտական (արհեստագործական) և միջին մասնագիտական կրթության և ուսուցման (ՄԿՈՒ) որակավորումների և մասնագիտությունների` կարողությունների ձևավորմանը միտված պետական կրթական չափորոշիչների մշակման ու հաստաման հիմնական սկզբունքներն ու մեխանիզմները, որոնց սահմանումը և հետագա իրականացումը կնպաստի ՄԿՈՒ ոլորտի ուսումնական գործընթացի կանոնակարգման և, արդյունքում, կրթության որակի բարձրացմանը: 
Հայեցակարգը ներառում է.

1)
կարողությունների ձևավորմանը միտված (կարողութենամետ) կրթական չափորոշիչների (այսուհետև` չափորոշիչներ) առանձնահատկությունների ու գիտելիքների ձևավորմանը միտված չափորոշիչների նկատմամբ առավելությունների վերլուծությունը,

2)
չափորոշիչների մշակման համար անհրաժեշտ նախապայմանները,

3)
չափորոշիչների մշակման սկզբունքները,

4)
չափորոշիչներ մշակող փորձագետների աշխատանքային խմբի կազմի ու դրա ձևավորման սկզբունքներն ու մեխանիզմները,

5)
չափորոշիչների մշակման գործընթացի համար անհրաժեշտ գործողությունները, դրանց իրականացման մեխանիզմները,

6)
չափորոշիչների նախագծերի փորձաքննության առավել արդյունավետ մեխանիզմներն ու գնահատման չափանիշները,

7)
 չափորոշիչների ներդրման գործընթացի փուլերը, դրանց վերանայման անհրաժեշտության հիմնավորումները:

	4.
	Կարգավորման նպատակը և բնույթը

	
	Մասնագիտական կրթության չափորոշիչները ձևավորվում և հաստատվում են Հայաստանի Հանրապետության կառավարության 2006 թվականի հունվարի 12-ի «Նախնական մասնագիտական (արհեստագործական) և միջին մասնագիտական կրթության մասնագիտությունների ցանկերը հաստատելու, Հայաստանի Հանրապետության կառավարության 2000 թվականի մայիսի 18-ի N 242 որոշման մեջ փոփոխություն կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 73-Ն որոշմամբ հաստատված ցանկերում ներառված մասնագիտությունների յուրաքանչյուր որակավորման համար:

Մասնագիտական կրթության չափորոշիչները ձևավորվում են Հայաստանի Հանրապետության որակավորումների ազգային շրջանակի համապատասխան մակարդակի բնութագրիչների պահանջներին և Հայաստանի Հանրապետության կրթության և գիտության նախարարության կողմից սահմանաված մասնագիտական կրթության չափորոշիչների բաղադրիչներին համապատասխան:

Մասնագիտական կրթության չափորոշիչների նախագծեր կարող են մշակվել մասնագիտական կրթության ոլորտի սոցիալական գործընկերների և բոլոր շահագրգիռ կազմակերպությունների կողմից: 

Վերը նշված գործընթացներն կիրականացվեն արհեստագործական և միջին մասնագիտական կրթության  պետական կրթական չափորոշիչների ձևավորման և հաստատման կարգի համաձայն:

	5.
	Նախագծի մշակման գործընթացում ներգրավված ինստիտուտները և անձիք

	
	ՄԿՈՒԶԱԿ, ՄԿՈՒԶԱԽ

	6.
	Ակնկալվող արդյունքը

	
	Ուժը կորցրած կճանաչվի Հայաստանի Հանրապետության կառավարության 2003 թվականի օգոստոսի 14-ի «Մասնագիտական կրթության մասնագիտությունների պետական կրթական չափորոշիչների ձևավորման և հաստատման կարգը հաստատելու մասին» N 1079-Ն որոշումը: 
Կհաստատվի «Արհեստագործական և միջին մասնագիտական կրթության  պետական կրթական չափորոշիչների ձևավորման և հաստատման կարգը»:

	7.
	Այլ տեղեկություններ (եթե այդպիսիք առկա են)

	
	Արհեստագործական և միջին մասնագիտական կրթության  պետական կրթական չափորոշիչների ձևավորման և հաստատման նոր կարգը քննարկվել է նաև ՄԿՈՒԶԱԽ-ի 2011 թվականի սեպտեմբերի 30-ին կայացած նիստում և արժանացել է հավանության: 



Արմեն Աշոտյան
Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին

ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում 
ծախսերի կամ  եկամուտների  փոփոխության   վերաբերյալ

ՀՀ կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

ԱՄՓՈՓԱԹԵՐԹ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ  

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

01.11.2011թ.

թիվ 1/4.3-2/86784-11
	Դիտողություններ և առաջարկություններ չկան:
	
	

	ՀՀ աշխատանքի և սոցիալական հարցերի նախարարություն
02.11.2011թ. 

թիվ ԱԳԳ/ԹԱ-3-4/8708-11
	1. կարգի նախագծի 13-րդ մասով սահմանվում է, որ  կրթական չափորոշիչներն անցնում են փորձա-քննություն  ոլորտային հանձնաժողովներում և դրական եզրակացության դեպքում ներկայացվում  նախարարի հաստատմանը: Մեր կարծիքով ճիշտ կլիներ չափորոշիչները փորձաքննության ուղարկել նաև  համապատասխան մասնագիտությամբ կրթական ծրագիր իրականացնող կրթական հաստատություններին, որից հետո համապա-տասխան քննարկում կազմակերպել չափորոշիչ մշակող աշխատանքային խմբի և կարծիքներ ներկայացրած կրթական հաստատությունների մասնակցությամբ: Քննարկման կազմակերպումը կարող է որոշ չափով դանդաղեցնել չափորոշիչի հաստատման գործընթացը, սակայն  հնարավո-րություն կտա վեր հանել նախագծման փուլում ծագած այն դժվարությունները, որոնց հետ առնչվում են կրթական հաստատություններն արդեն հաստատված չափորոշիչը կիրառելու ժամանակ: Արդյունքում կնվազի չափորոշիչի հետագա լրամշակման  անհրաժեշտությունը և կունենանք առավել որակյալ չափորոշիչ:  
	Ընդունված չէ:
	1. Չափորոշիչների մշակման աշխա-տանքներում ներգրավվում են ներկա-յացուցիչներ ինչպես սոցիալական գործընկերների, այնպես էլ գերատես-չությունների և համապատասխան մասնագիտական կրթական ծրագիր իրականացնող ուսումնական հաստատությունների կողմից: Ոլորտային հանձնաժողովներում, որոնց անվանական կազմը քննարկվում  է ՄԿՈՒԶԱԽ-ում, նույնպես ներգրավված են համապա-տասխան ոլորտների լավագույն մասնագետներ: Հավելյալ քննարկումների կազմակերպումը շահագրգիռ գերատեսչությունների կամ ուսումնական հաստատություն-ների հետ կարող են բարդություններ առաջացնել չափորոշիչների հաստատ-ման ժամկետների պահպանման գործընթացում:  

	ՀՀ մշակույթի նախարարություն
31.10.2011թ.

թիվ 01/3.1/4702-11
	Դիտողություններ և առաջարկություններ չկան
	
	

	ՀՀ գյուղատնտեսության նախարարություն
01.11.2011թ. 

թիվ ՍԿ/05.1/5541-11
	
	
	

	ՀՀ սպորտի և երիտասարդության հարցերի նախարարություն
10.11.2011թ.

թիվ 1/05/996-11
	1. «Արհեստագործական և միջին մասնագիտական կրթության պետական կրթական չափորոշիչների ձևավորման և հաստատման կարգը հաստատելու և ՀՀ կառավարության 2003 թ. օգոստոսի 3-ի N 1079-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերնագրում և 2-րդ կետում «օգոստոսի 3-ի» բառերը անհրաժեշտ է փոխարինել «օգոստոսի 14-ի» բառերով, քանի որ նախագծում ուժը կորցրած է ճանաչվում ՀՀ կառավարության 2003 թ. օգոստոսի 14-ի N 1079-Ն որոշումը:
	1. Ընդունված է:
	1. Նախագծում կատարվել են համապատասխան փոփոխություններ:

	ՀՀ առողջապահության նախարարություն

18.11.2011թ.

թիվ ՀՔ/09/10692-11

	1. Նախագծով հաստատվող կարգի 6-րդ կետում բոլոր շահագրգիռ» բառերից հետո լրացնել պետական կառավարման մարմինների և բառերը:
2. Նախագծով հաստատվող կարգի 9-րդ կետում «այլ շահագրգիռ կառույցներ» բառերը փոխարինել շահագրգիռ պետական  կառավարման մարմինները և կազմակերպությունները բառերը: 

3. Նախագծով հաստատվող կարգի 10-րդ կետը առաջարկում ենք խմբագրել` սահմանելով մասնագիտական աշխատանքային խմբերի ձևավորման կարգը, ընդ որում այդ խմբերում սահմանելով շահագրգիռ պետական կառավարման մարմինների ներկայացուցիչների պարտադիր մասնակցություն, նույնը վերաբերում է նաև 13-րդ կետով նախատեսված ոլորտային հանձնաժողովների ձևավորմանը: Միաժամանակ անհրաժեշտ է հստակեցնել 13-րդ կետով նախատեսված փորձաքննությունն ինչ բնույթի, ինչ շրջանակներ է ընդգրկում և ինչ կարգով է իրականացվելու:

4. Նախագիծն ընդհանրապես անտեսում է պետա-կան կառավարման մարմինների մասնակցությունը մասնագիտական կրթության մասնագիտություննե-րի և որակավորումների չափորոշիչների ձևավոր-ման գործընթացին: Պետք է նկատի ունենալ, որ մի շարք պետական կառավարման մարմինների կառավարման ոլորտի գործունեության արդյունա-վետությունը կախված է այդ թվում  համապատաս-խան մասնագետների պատրաստվածության աստիճանից, գիտելիքների շրջանակից, մասնա-վորապես, առողջապահության բնագավառում միջին բուժանձնակազմի համար ներկայում պահանջվող գիտելիքների և հմտությունների ձեռքբերման համար չափազանց կարևոր է  ոլորտի կառավարման իրավասությունն ունեցող մարմնի  ներգրավվածությունը կրթական չափո-րոշիչների ձևավորվման և հաստատման գործըն-թացին, ինչը հնարավորություն կտա դրանք ձևա-վորելիս ամբողջովին հաշվի առնել միջին մասնա-գիտական կրթությամբ բուժաշխատողներից պա-հանջվող աշխատանքային հմտությունների և գիտելիքների շրջանակը:
	 Ընդունված է:

2. Ընդունված է:

3. Ընդունված չէ:

4. Ընդունված չէ:


	1. Նախագծում կատարվել են համապատասխան փոփոխություններ:
2. Նախագծում կատարվել են համապատասխան փոփոխություններ:
3. Չափորոշիչներ մշակող աշխատան-քային խմբերի և ոլորտային հանձնա-ժողովների ձևավորման կարգերը գտնվում են մշակման փուլում: Նշված առջարկությունները հաշվի կառնվեն այդ կարգերի նախագծերը մշակելու ընթացքում: 

4. Առաջարկը վերաբերվում է չափորոշիչներ մշակող աշխատանքային խմբերի ձևավորման կարգին: Վերոնշյալ կարգում պետական կառավարման մարմինների մասնակցությունը հաշվի է առնված:

	ՀՀ արդարադատության նախարարություն

21.12.2011թ. 

թիվ 01/8166-11
	Դիտողություններ և առաջարկություններ չկան:
	
	

	ՀՀ կառավարության աշխատակազմի
սոցիալական վարչության եզրակացություն 


	1) 2-րդ կետում պետք չէ  նշել ՀՀ կառավարու-թյան որոշման անվանումը և համարը, որովհետև այն կարող է ուժը կորցրած ճանաչվել և հաս-տատվի նոր ցանկ: Առաջարկում ենք հետևյալ խմբագրությունը.

<<2. Մասնագիտական կրթության չափորոշիչները ձևավորվում և հաստատվում են ՀՀ կառավարության կողմից հաստատված ցանկերում ներառված մասնագիտությունների յուրաքանչյուր որակավորման համար:>>,

2) 3-րդ կետը հանել, որովհետև հակասում է 2-րդ կետին: Որևէ նոր չափորոշիչ պետք է հաստատվի նախապես տվյալ մասնագիտությունը ՀՀ կառա-վարության կողմից համապատասխան ցանկում ընդգրկելուց հետո,

3) 5-րդ կետը հանել, որովհետև որևէ նորմ չի սահմանում,

4) հակասություն կա 6-րդ և 9-րդ կետերի միջև: Այսպես, 6-րդ կետում ասվում է, որ <<մասնագի-տական կրթության չափորոշիչների նախագծեր կարող են մշակվել մասնագիտական կրթության ոլորտի սոցիալական գործընկերների և բոլոր շահագրգիռ պետական կառավարման մարմին-ների և կազմակերպությունների կողմից>>, իսկ 9-րդ կետի վերջին պարբերությամբ սահմանվում է, որ <<Սոցիալական գործընկերների, ինչպես նաև այլ շահագրգիռ կառույցների նախաձեռնությամբ չափորոշիչների նախագծերի մշակման, դրանց վերանայման դեպքում դրանք Նախարարության ձևավորած ցանկում չեն ներառվում:>>,

5) անհրաժեշտ ենք համարում ներառել չափորո-շիչներ մշակող աշխատանքային խմբերի և ոլոր-տային հանձնաժողովների ձևավորման կարգերի վերաբերյալ դրույթներ:

2. Նախագծի 2-րդ կետով առաջարկվում է ուժը կորցրած ճանաչել ՀՀ կառավարության 2003թ. օգոստոսի 14-ի «Մասնագիտական կրթության մասնագիտությունների պետական կրթական չափորոշիչների ձևավորման և հաստատման կարգը հաստատելու մասին» N 1079-Ն որոշումը,  որի արդյունքում բաց կմնա բարձրագույն մասնագիտական կրթության մասնագիտությունների պետական կրթական չափորոշիչների ձևավորման և հաստատման կարգը: Առաջարկում ենք սույն նախագծում ընդգրկել նաև բարձրագույն մասնագիտական կրթության մասնագիտությունների պետական կրթական չափորոշիչների ձևավորման և հաստատման կարգին վերաբերող դրույթներ կամ առանձին հավելված:
	Ընդունված է:

Ընդունված չէ:

Ընդունված է:

Ընդունված է:

Ընդունված չէ:

Ընդունված չէ:


	Նախագծում կատարվել է համապատասխան փոփոխություն:

Համաձայն <<Նախնական մասնա-գիտական (արհեստագործական) և միջին մասնագիտական կրթության մասին>> ՀՀ օրենքի 9-րդ հոդվածի 3-րդ մասի` <<Արհեստագործական և միջին մասնագիտական կրթության մասնագիտությունների ցանկում նոր մասնագիտություն կարող է ընդգրկվել միայն տվյալ մասնագիտության չափորոշիչի առկայության դեպքում>>:

Նախագծում կատարվել է համապատասխան փոփոխություն:

Նախագծում կատարվել է խմբագրում  և հստակեցում:

ՀՀ կրթության և գիտության նախարա-րության կողմից մշակվել է <<Արհես-տագործական և միջին մասնագիտա-կան կրթության պետական կրթական չափորոշիչների նախագիծ մշակող աշխատանքային խմբի ձևավորման և ոլորտային հանձնաժողովների ձևա-վորման կարգերի և փորձագիտական եզրակացությունների ձևաչափերը հաստատելու մասին>> հրամանի նախագիծը, որով սահմանվում է ամբողջ գործընթացը, ուստի որոշման Նախագծում չափորոշիչներ մշակող աշխատանքային խմբերի և ոլորտային հանձնաժողովների ձևավորման կար-գերի վերաբերյալ դրույթներ ներառու-մը գտնում ենք ոչ նպատակահարմար: Վերոնշյալ ՀՀ ԿԳ նախարարի հրամանը նորմատիվային լինելու համար անհրաժեշտ է սույն որոշման հաստատումը:
ՀՀ կառավարության 2005 թվականի  ապրիլի 14-ի «Բարձրագույն մասնագիտական և հետբուհական կրթության պետական կրթական չափորոշիչների ձևավորման և հաստատման կարգը հաստատելու մասին» N 449-Ն որոշման 2-րդ կետի` ուժը կորցրած է ճանաչվել Հայաստանի Հանրապետության կառավարության 2003 թվականի օգոստոսի 14-ի «Մասնագիտական կրթության մասնագիտությունների պետական կրթական չափորոշիչների ձևավորման և հաստատման կարգը հաստատելու մասին» N 1079-Ն որոշումը` բարձրագույն մասնագիտական կրթության պետական կրթական չափորոշիչների մասով:



